
GOUVÈNÈ CUOMO AKÒDE PRÈSKE 1 MILYON DOLA PRIM POU TABLI KAT 
SANT REKIPERASYON ADIKSYON KOMINOTÈ NAN VIL NEW YORK  

 
Nouvo Clubhouse yo pral Pwomouvwa Rekiperasyon ak Ofri Sipò Ant Gwoup ki 
gen Menm Laj yo pou Jèn Adilt k ap Chache Mennen Lavi san Dwòg ak Alkòl yo  

  
  
Jodi a, Gouvènè Andrew M. Cuomo te akòde prèske 1 milyon dola nan finansman pou 
tabli kat nouvo sant sipò adiksyon, sa yo konn rele clubhouse pou jèn (sant 
rekiperasyon sikososyal), nan Vil New York la. Clubhouse yo pral ofri sèvis prevansyon 
ak rekiperasyon pou jèn adilt k ap lite avèk taksikomani yo. Clubhouse yo, ki pral sitiye 
nan Bronx, Brooklyn, Queens ak Staten Island, fè pati efò a plizyè volè Gouvènè a ap fè 
pou l konbat adiksyon nan Eta New York la.  
  
“Enpak adiksyon genyen yo devastatè epi nou pral kontinye ofri sèvis adiksyon ak 
rekiperasyon bay tout Nouyòkè ki nan bezwen yo jiskaske nou gen viktwa nan lit kont 
epidemi sa a”, Gouvènè Cuomo te deklare. “Mwen fyè de travay nou te fè nan ofri 
sèvis adiksyon atravè eta a epi clubhouse sa yo se yon lòt zouti ankò nou ka itilize pou 
ede moun sa yo mennen vi yo an bòn sante, san dwòg ak alkòl kote yo ka atenn 
potansyèl yo okonplè.”  
  
“Nou ap mennen efò nou yo pou konbat epidemi ewoyid/opyoyid la nan Eta New York, 
ki se yon kriz k ap gen enpak sou plis pase yon milyon Nouyòkè”, Gouvènè Adjwen 
Kathy Hochul, ki se Koprezidan Gwoup Travay sou Abi Ewoyin ak Opyoyid la 
(Heroin and Opioid Abuse Task Force), te deklare. “Envestisman sa a pral tabli 
nouvo clubhouse pou rekiperasyon ki se yon lòt etap pou ede prevni ak trete adiksyon 
nan katye andeyò Vil New York la yo. Clubhouse sa yo pral ofri bon kalite sèvis pou ede 
jèn yo k ap lite ak adiksyon ak fanmi yo pou yo rann lavi yo miyò ak pi an sante.”  
  
Clubhouse pou jèn ofri yon milye kominotè ki pa klinik pou pwomouvwa rekiperasyon 
alontèm atravè konstriksyon konpetans, lwazi, edikasyon, byennèt, pwogram 
prevansyon ki baze sou evidans ak lòt aktivite sosyal yo. Avèk nouvo finansman sa a, 
pral gen 15 clubhouse pou jèn yo k ap opere atravè eta a, ki gen ladan youn nan chak 
rejyon nan Rejyon Nò New York la ak nan chak katye Vil New York yo.  
  
Yo te chwazi pwogram nou pral site la yo pou yo resevwa finansman atravè yon 
demann pou pwopozisyon OASAS te pibliye an 2017:  
  



 

 

Bronx  
  

• Mosholu Montefiore Community Center (MMCC), 250,000 dola  

  
Brooklyn  
  

• Housing Works, 250,000 dola  

  
Queens  
  

• Elmcor Youth and Adult Activities, 250,000 dola  

  
Staten Island  
  

• Camelot of Staten Island Inc., 241,150 dola  

  
Komisè OASAS, Arlene González-Sánchez, te di, “Clubhouse pou jèn yo ofri jèn yo 
yon refij sekiritè ki sipòte sobriyete yo. Gras a lidèchip Gouvènè Cuomo ak angajman l 
pran anvè lit kont adiksyon nan Eta New York la, nou ap bay jèn sa yo yon espas kote 
yo ka jwenn sipò nan men moun ki nan menm gwoup daj avèk yo sou pakou 
rekiperasyon yo”.  
  
Senatè George Amedore, ki se Prezidan Komite sou Alkolis ak Toksikomani nan 
Sena a (Senate Committee on Alcoholism and Substance Abuse), te deklare, 
“Clubhouse pou jèn yo te gen enpak pozitif nan anpil kominote toupatou atravè Eta New 
York la lè yo ofri sèvis vital pou sipòte jèn yo sou pakou rekiperasyon yo, epi mwen 
kontan pou m wè modèl reyisi sa a ap agrandi pou l vin nan menm plis kominote ankò”.  
  
Manm Asanble Linda B. Rosenthal, ki se Prezidan Komite sou Alkolis ak 
Toksikomani nan Asanble Eta New York la (New York State Assembly Committee 
on Alcoholism and Drug Abuse), te deklare, “Okenn moun pa ta dwe santi yo pou 
kont yo lè yo ap eseye kase chèn twoub toksikomani an. Clubhouse pou jèn yo ka sèvi 
kòm yon espas kote jèn ki pa gen anpil lòt resous yo depann de yo santi yo byen sipòte 
yo pou yo ka jwenn sipò rekiperasyon ak tretman yo dezespereman bezwen. Nou dwe 
kontinye ajoute sou enfrastrikti pou redwi malè nan eta nou an, poutèt pou chak 
Nouyòkè, kèlkeswa laj yo, gen yon espas kominotè pou yo jwenn sipò. Atravè lansman 
modèl yo evalye nan fason apwofondi sa yo tankou clubhouse pou jèn yo ak sit 
konsonpsyon sipèvize yo, nou ka finalman fè pwogrè antanke yon eta epi takle epidemi 
sa a”.  
  
Senatè Diane Savino te pale konsa, “Clubhouse yo ofri jèn nou yo yon espas pou yo 
santi yo an sekirite, pou yo jwenn èd yo bezwen epi yo santi moun ki gen menm gwoup 
daj avèk yo k ap sipòte yo. Mwen kontan anpil Staten Island pral gen finansman li 



 

 

bezwen pou bay jèn nou yo sèvis enpòtan pandan n ap konbat adiksyon a opyoyid ak 
ewoyin atravè Eta New York la”.  
  
Senatè Jose Peralta te deklare, “Clubhouse yo ofri yon anviwonnman sekiritè pou jèn 
adilt k ap lite avèk toksikomani yo. Antanke yon sosyete, nou gen responsabilite pou 
asire nou ofri sèvis zouti pou lite kont adiksyon yo nan espas ki pa klinik ozalantou yo. 
Mwen vle aplodi Gouvènè Cuomo pou efò l ap fè pou w ede jèn yo konbat adiksyon, 
espesyalman pou w chwazi Elmcor Youth and Adult Activities yo, ki sitiye nan distri a, 
pou tabli youn nan kat clubhouse ki pral ofri resous prevansyon ak rekiperasyon yo”.  
  
Senatè Martin Malavé Dilan te deklare, “Konekte ak moun ki anndan moun ki adikte 
an se sa ki kòmanse rekiperasyon. Se brize yon sèk. Nou dwe ofri tout opòtinite ak 
opsyon nou kapab pou ede fanmi yo brize sèk sa a. Nou bezwen responsabilize 
kominote yo pou yo defann tèt yo kont espiral destriktiv adiksyon an. Gouvènè Cuomo 
ap bay Brooklyn yon zouti enpòtan nan kad efò sa a”.  
  
Senatè Jamaal Bailey te deklare, “Nouvèl fason kreyativ tankou clubhouse pou jèn yo 
se yon bèl fason pou konbat toksikomani. MMCC se yon pwogram ekselan nan 
kominote mwen an ki gen yon bilan reyisit, k ap patisipe nan ede sila ki bezwen l plis yo. 
Resous nouvo inisyativ sa ofri a pral yon eleman vital pou rekiperasyon jèn nou yo. 
Mwen vle remèsye Gouvènè a pou lidèchip li sou kesyon sa a”.  
  
Manm Asanble Jeffrion Aubry te deklare, “Petèt kounye a plis pase jamè pitit nou yo 
bezwen kote san danje pou ale, kote yo kapab fè zanmi ak devlope rezo sosyal yo, 
konnen youn pral sipòte lòt nan pakou pou yo viv san dwòg ak alkòl. Mwen kontan anpil 
paske yon lòt kominote konsa ankò pral devlope nan kad pwogram clubhouse pou Jèn 
OASAS ki pral opere Elmcor Youth and Adult Activities nan Corona, Queens”.  
  
Manm Asanble Michael Cusick te di, “Pandan Staten Island ap kontinye travay pou 
konbat epidemi ewoyin ak opyoyid nan katye nou an, kreyasyon espas sekiritè pou jèn 
nou yo pral jwe yon wòl konsiderab nan ede pwomouvwa yon mòd vi ki an sante, san 
dwòg. Pandan anpil ane, Camelot on Staten Island, Inc. te ofri sèvis epi yo te sèvi kòm 
yon refij pou moun k ap soufri adiksyon yo. Kounye a, Camelot pral yon clubhouse yo 
deziyen epi l ap ofri lòt sèvis adisyonèl pou popilasyon jèn nou yo k ap chache pou yo 
jwenn yon sistèm sipò pandan lè yo bezwen. Mwen felisite Gouvènè Cuomo paske l ap 
pran inisyativ pou reponn a epidemi sa a epi ofri moun Staten Island yo sèvis yo byen 
bezwen sa a”.  
  
Prezidan Awondisman Queens la, Melinda Katz te deklare, “Epidemi toksikomani an 
se yon pwoblèm ki seryezman enpòtan epi ki mande reponse kowòdone ak global. 
Etablisman kat clubhouse pou jèn sa yo, ki gen ladan clubhouse pou jèn Queens lan 
Elmcor Youth and Adult Activities la pral dirije a, se yon eleman kle nan kad repons sa a 
epi li pral ede anpil jèn atenn rekiperasyon alontèm pou yo soti nan adiksyon. Gouvènè 
Cuomo merite felisitasyon pou angajman solid li pran pou finanse òganizasyon lokal ki 
sou tèren an k ap travay pou ofri sèvis prevansyon ak rekiperasyon adiksyon a jèn adilt 
yo”.  
  
Nouyòkè ki gen difikilte avèk yon adiksyon, oswa yon paran pwòch ki gen difikilte, ka 
jwenn èd lè yo rele liy telefòn gratis Eta, 24-èdtan, 7-jou pa semèn HOPEline nan  



 

 

1-877-8-HOPENY (1-877-846-7369) oswa lè ou tèks HOPENY (Kòd Kout 467369).  
 
Ou kapab jwenn tretman pou adiksyon ki disponib ki gen ladan yo swen pou 
kriz/dezentoksikasyon, swen malad ki etène yo, rezidans kominotè yo, oswa swen 
konsiltasyon ekstèn yo apati itilizazyon nouvo Panèl Disponibilite Trètman (Treatment 
Availability Dashboard) OASAS Eta New York la ki amelyore aoswa atravè paj Aksè 
Trètman (Access Treatment) sou sitwèb NYS OASAS. Vizite sitwèb #CombatAddiction 
yo pou ka aprann plis sou fason ou ka ede #CombatAddiction nan kominote ou an.  
  
Vizite sit entènèt www.combatheroin.ny.gov pou ka jwenn plis enfòmasyon sou kijan 
pou abòde pwoblèm ewoyin ak abi preskripsyon opyoyid, sa enkli tou yon Twouso Zouti 
Tab Kwizin (Kitchen Table Tool Kit) pou ede kòmanse konvèsasyon an sou siy 
avètisman adiksyon ak ki kote pou’w jwenn èd. Pou w jwenn zouti pou itilize pou ka pale 
avèk yon jèn moun sou prevansyon itilizasyon alkòl oswa itilizasyon dwòg, vizite sitwèb 
Talk2Prevent Eta.  

